       “Понадобиться немало исследований по совершенно частным и мелочным вопросам; еще более окажется  необходимым проверить уже решенное, причем немало вызказанного как простая догадка, но от частого повторения кажущегося истиной, будет отвергнуто едва ли уцелеет из положений ныне признаваемых несомненными, но загромождающих лишь путь дальнейшему исследованию”.                                                           А.Л. Бертье Делегард.

         Ялганга йөз тоткан сәяхәтнамәгә ышанырга ярыймы?..

                               (Тарихи ядкәргә бер караш)

Бу язмама керешер алдыннан мин бик тәфсилләп Русиянең һәм  Ибн Фадлан сәяхәтнамәсенә катнашы булган фаразлауга таянып, XIX нчы гасыр  галим-тюрколог Әхмәт Зәки Вәлиди хезмәтләре белән танышып чыктым. Иллә, әүвәл бик күп хезмәтләрен төрки-татар халкының тарихына багышлаган Лев Николаевия Гумилев һәм соңгы елларда төрки халыклары турында шактый уңышлы китаплар язган  Морад Аджи хезмәтләрен тәфсилләп укып, югарыдагы галимнәр тапкан кайбер чыганаклардан да файдаландым. Моның өстенә көнчыгыш тарихчыларының хезмәтләрен дә читләтеп үтмәдем. Мөмкин кадәр Ауропа тарихчыларының хезмәтләрен дә күз угымда тоттым. Ләкин күңелемә таш булып яткан сәяхәтнамә хакында язмый да булдыра алмадым. Беләм, минем дә оппоненетларым булыр, әмма мин әүвәл Ибн Фадлан сәяхәтнамәсен аякландырып җибәрүдә актив катнашкан һәр галимнең автобиографиясен бирергә булдым. Чөнки Хак Тәгалә кайчан да булса барыбер өстен чыгарга тиеш дигән фикергә килдем.

Әхмәт Зәки Вәлиди Әхмәтша улы (1890-1970).  Татар-Башкорт халкының милли азатлык хәрәкәте җитәчесе. Тарихчы тюрколог. 1912 елда Казанга килә һәм 1915 нче елга кадәр Касимия мәдрәсәсе мөгаллиме булып эшли. Унҗиде яшьләрендә 4 нче Дәүләт Думасының мөселман депутатларына булышлык итү бюросы әгъзасы.  Шул ук елларда Милләт Мәҗлесенә рәис булып сайлана. Оренбург каласына кайта һәм шушында барган Бөтентатар-башкорт корылтаена да рәис итеп сайлана. 1918-1919 елларда Зәки Вәлиди җитәкчелегендә татар-башкорт полклары атаман А.И. Дутов һәм адмирал А. В. Колчак армияләре  берлегенә кереп, большевикларга каршы көрәшә. РСФСР хөкүмәте аякланып киткәч, хакимият белән Башкорт автономиясен төзү шартына ризалык алып, Зәки Вәлиди тарафдарлары белән большевиклар ягына чыга. 1919 елның февраленнән июнь ае урталарына кадәр Башревком рәисе булып эшли. Үзәк хакимият белән милли мохтариятләр арасында каршылыклар килеп чыккач, Зәки Вәлиди кискен рәвештә советлар белән араны өзә һәм, тәвәккәләп, Урта Азиягә китә. Төркстанда советларга каршы милли хәрәкәт оештыра. 1920-1923 елларда Төркстан милли хәрәкәт җитәкчеләренең берсе  буларак, актив рәвештә советларга каршы көрәшә. Большевикларның шымчылары эзәрлекли башлагач, чарасыз калып, Иранга күчеп китәргә мәҗбүр була. Мәгәр галим-тюрколог анда да югалып калмый, Иран университетында төрки халыклары тарихыннан лекцияләр укый. 1925 елда Төркиягә күчеп килә  һәм биредә әүвәл шул юнәлештә Истамбул университетында —  профессор дәрәҗәсенә ирешә. 1938-1939 елларда аны Германиягә чакыралар, биредә Бонн илә Геттинген университетларында профессор — лекцияләр укый. 1953 елдан Истамбул университеты каршындагы Ислам дөньясын өйрәнү һәм тикшерү институтында җитәкче булып тора. Шул елларда ЮНЕСКО карамагында булган төрки халыкларының күптомлы фундаменталь энциклапедиясен төзүне оештыруда актив катнаша. Төрки халыкларының мәдәниятенә, теленә һәм тарихына багышланган саллы вә тәфсилле хезмәтләр яза — бу хезмәтләр төрле телләргә тәрҗемә ителеп, үз укучыларын таба.

Крачковский Игнатий Юлианович — Академик  (1883-1951).  1921 нче елдан Ленниград университеты профессоры. Дәмәшкъ каласындагы Гарәп Академиясе филология фәннәре әгъзасы. Русиядә эфиопия һәм гарәп филологиясе буенча белгеч. Язган хезмәтләре арасында “Гарәп кулъязмаларын тикшерү” хезмәте аерым  урын алып тора. 1950 елда “Русь һәм гарәп тарихы турында очерклар” дигән хезмәте өчен — СССР дәүләт бүләгенә лаек була. Коръәнне гарәпчәдән тәрҗемә иткән галим.  Безне кызыксындырган Ибн Фадлан сәяхәтнамәсе шул кеше редакциясендә дөньяга чыга. И.Ю.Крачковский, М.-Л., 1939 ел. 

        Ихласлыктан ерак торган бу хезмәт белән үз вакытында хөрмәткә ия галимебез Шиһабеддин Мәрҗани кызыксына һәм хезмәтләренең берсендә: “Яшь вакытымда Ибне Фадлан рисаләсеннән беркадәр кисәкләрен күчереп алган идем, анда Якут Хәмәви вә башкалар күчергән сүзләрдән артык нәрсәләр дә күп иде. Кызганыч ки, аны кая куйганымны хәзер белмим,”- дип кенә котыла олуг галимебез. 

      Менә нәрсә яза Ибне Фадлан  сәяхәтнамәсе хакында икенче бер хөрмәткә ия галимебез Ризаэддин Фәхреддин: “Файдаланган нөсхәбез 1866-1873 елларда Лейпциг шәһәрендә Востенфельд тарафынана алты җилдә басылган нөсхә белән Мисырда “Әс-Сәгадәт” матбагасында 1323-1324 һиҗри елда сигез җилдә басылган нөсхәдер. 1832 елда Петербургта Френ тарафыннан басылган нөсхә дә алдыбызда булса да, монда “Болгар” бүлегендәге немецча язылган җөмлә генә булганлыктан һәм дә тел белмәгәнлегебездән  немецча язылган шәрех вә хашияләрдән файдалана алмадык. Мәгълүм булганы шулдыр, Ибне Фадланның вафаты тарихы безгә мәгълүм булмады. “Иктифаэлькануг” сахибе 309 һиҗри елда дип сөйләсә дә, һич шөбһә юк, ул сүз ялгыштыр... “Мөгъҗәмел-бөлдан” да төрле урыннарда кайсыбер мөнәсәбәтләр белән язылган җөмләләрнең булуы вә безгә күренми калуы ихтимал... Якуд Хәмәвинең  «Хәзәр» бүлегендә  «Фә — калә: — әл-Хәзәри исмү икълимин»... дип, башланганнан соңгы сүзләре бөтенләе белән Ибне Фазлан сүземе, әллә бераздан соң аның сүзен бетереп, үз мәгълүматын яздымы икән?.. Моны ачык белеп булмады. Шуның өчен, риваять мәүзугысы  кабатлана башлаганнан соң, Ибне Фазлан сәяхәтнамәсеннән күчерелгән булмас, дип уйладык та каләмне ташладык», дип яза мөхтәрәм галимебез, сәяхәтнамәгә ялган өстәгән авторларга хәтере калып булса кирәк.

 Ключевский Василий Осипович — 1841-1911 елларда яши. Русия тарихчысы. С.М. Соловьевның шәкерте.  Нәкъ шул тарихчы хакында энциклапедиядә «Его общее  исторические взгляды страдали эклектизмом — зависимостью от государственных школы» - дигән сүзләр бар. Мәскәү университеты профессоры. Биредә еллар буена «Курс русской истории» тарихын укыта. Уйдырмаларга бай, хыялый кеше булып тарихка кереп калган. Искәреп үтим, Русия турында күп томнар хезмәт язган тарихчы тәүге белемен Пензя епархиясе иезуит-штундистлар мәктәбендә ала. Аның беренче кандидатлык диссертациясе «Сказание иностранцев о Московском государстве» була. Югары белемле тарихчы, ария дине аша Русиянең грек-христиан  православия диненә килү мәлләрен шундаен куе шовинизм буяулары белән яза ки, исләр китмәле. Үз хезмәтләрендә татарларны яман яктан гына телгә ала. Русияне татарларсыз күз алдына китерү мөмкинме? Юк! Чөнки нәкъ менә татарлар дәүләтчелек вә империячелек дилбегәсен Русия кенәзләренә бирәләр  — чаптырып барган атның дилбегәсен тотарга биргән кебек. Менә ни яза бу хакта «Древняя Русь и Великая степь» хезмәтендә  гуманист галим Лев Николаевич Гумилев: « ... в XIII веке восемь миллионов обитателей Восточной Ауропы подчинились четырем тысячам татар. Князья ездят в Сарай и гостят там, чтобы вернуться  раскосыми женами, в церквах молятся за хана, смерды бросают своих господ и поступают в полки баскаков, искусные мастера едут в Каракорум и работают там за высокую плату, лихие пограничники вместе со степными багатурами собираются разбойничьи банды и грабят караваны... Эту систему русско-татарских отношений, существовавщую до 1312 г., следует назват симбиозом», Ә академик Ключевский исә, белеме вә рухы белән иезуитларга  якын кеше буларак, том-том хезмәтләр язса да, югарыда әйткәнемчә, хезмәтләрендә татарларны уңай яктан, гомумән, телгә алмый. 

 Кая булган соң гарәп филологиясен һәйбәт белгән Крачковский? Әллә соң академиклар бер сүзгә килеп, бу четерекле һәм хакыйктьтән ерак йөргән Ибн Фадлан сәяхәтнамәсен Мәскәү һәм Ленинград кебек фәнни үзәкләрдән  ераграк яшәгән Харьковтагы А.П. Ковалевскийга озатырга булганнармы? Сәяхәтнамә әнә шулай  «ялган арабист» А.П. Ковалевский кулына килеп кергәнме?..  Алда телгә алынган ике галим якты дөньядан алданрак китәләр.  Исән чакта,  гарәп телен яхшы белгән Крачковский, йөземә кызыллык килер дип булса кирәк, татарларга карата  фальцификаторлар өстәгән вакыйгалар  белән килешмичә, сәяхәтнамәдән бөтенләй баш тартамы?.. Һич булмас димә, чөнки бу чорда  Русиядә яшәгән татарлар турында уйку һәм хәтта кеше ышанмастай уйдырма бәян-ядькәрьләр  туып кына торган. Һәм мәкерле бу эшкә  Алтын Урда ханы  Узбәк 1312 елдан 1341 елга кадәр тәхеттә утырган дәвердә  артыгы белән ишәеп киткән монастырьлардагы монахлар керешә. Яңа туып вә аякланып киткән Русия империясенең уйдырма тарихын нәкъ менә монастырьларга кереп оялаган монахлар язалар. Әлбәттә, Русия империясе көч алып, күп кенә “инородецларны” үз канаты астына җыйгач, Пензя епархиясе мәктәбен тәмамлаган Рим папасы иезуитлары сафына баскан В.О. Ключевский һәм А.П. Ковалевский  кебек галимнәргә тагы да яктырак юл ачыла.   Менә нәрсә яза үзенең хезмәтләренең берсендә заманында иезуитлар мәктәбен тәмамлаган Ключевский:  «Приведению в порядок накопившегося у вас запаса обобщений я и потому, направляя этот запас к одной цели, близко связанной с изучением в нашей стране инородцев»... Бик ихтимал, Ибн Фадлан сәяхәтнамәсе башта шул кеше башында тугандыр. Җитмәсә качкын  галим Әхмәт Зәки Ибн Фадлан сәяхәтнамәсен кулдан-кулга кемгәдер тапшыра дигән фаразлау  бар. Сәяхәтнамәне әвәләгән галимнәр, язма ышанычлырак булсын өчен,  кайчандыр большевикларны ташлап  Иранга качкан тюрколог Зәки Вәлидигә ямарга булалар. Ләкин тәүге  кульязма сыек килеп чыга, ышандырмый, аңа ит кундырырга кирәк дигән фикергә киләләр һәм бу бәхәсле эшне А.П.Ковалевский кулына тапшырырга булалар.

Ләкин сәяхәтнамәгә ит кундыруда кемнәр генә катнашмасын,  ышанычлы килеп чыкмый. Ковалевский кулъязмасын Крачковский да, Ключевский  янә бер тапкыр күздән кичергәннәр кебек миңа. Әнә шулай төрки-татар халкына карата туган уйку язма — еллар аша патша Русиясе дәверендә башланган һәм совет чорында да дәвам иткән СССРның дөнья халыкларына: «Без коммунизм төзибез!» дип шапырынган чагында — 1939 елда Русиядә  Хәлифәт миссионеры сәяхәтнамәсенең тагы да күпертелә төшкән  нөсхәсе туа. 

Сәяхәтнамәне  русчадан татарчага аударган тарих вә фәлсәфи фәннәр белән кызыксынган һәм соңгы елларда үтә җитди могъҗизаи-эзотерик әдәбият белән кызыксынган һәм татар укучысы өчен шактый җитди фикерләр әйткән язучы  Солтан Шәмси дә башта   язманың ихласлыгына шик белдерә, әмма совет иеузитлары әвәләгән сәяхәтнамә дип язарга кыймый.  Алай да шиккә кала һәм: “ В свете фактов некоторые положения статьи А. Ковалевского выглядит явно устаревшими и не выдержививают критики. Трудно согласиться с его утвреждением, что основная масса булгар отказались принят ислам...” —дип әйтүдән ары китә алмый. Ә бит шикләнгән, язманың хакыйкатьтән ерак торуын күңеле белән тойган, әмма шик-шөбхәсен әйтми калуны кулайрак күргән.  Ахыр сәяхәтнамәне күкләргә күтәреп мактарга керешә. Ибн Фадлан сәяхәтнамәсе булмаса, татарлар надан калырлар, ул гынамы,  татар халкы гомумән томана калачак иде икән. Менә Солтан Шәмси исе итеп  кереш сүзендә язган юллар: «Когда думаешь  о вкладе Ибн-Фадлане в булгаро-татарскую  историю и о значение его наследия невольно сравниваешь его Геродотом, которого прозвали  «отцом истории».  «Действительно, Ибн-Фадлан сделал для нашей истории то, что было совершенно в древности Геродотом для истории европейких народов. В сущности, Ибн-Фадлан, этот скромный трудолюбивый араб, спас нашу историю, тем самым обессмертил свое имя. Без его отчета в длинной цепи событий прошлого не доставало бы многих важнейших звеньев, которые из-за недостаточности источников очень трудно восстановить, и за этот труд мы должны отдать ему должное. Я мечтаю о том времени, когда благодарные наследники болгаро-татарской культуры за великий человечский и научный подвиг воздвигнут Ибн-Фадлану памятник, Трудом своим он сам себе его воздвиг. Дело теперь за нами». 

Никадәр милләтпәрвәрлек тәрҗемәчедә. Шаклар катмалы. Әгәр дә миссионер гарәп Болгарга килмәсә безнең бабаларыбыз тәгаен надан калган буласылары икән. Ул килә дә безнең бабаларыбызның күзен ача. Ибн Фадлан килеп  ислам динен яңартмаган булса, болгар татарларның Кыйсса Йосыф поэмасын язган Кол Гали дә, Идегәй дастаны да булмас иде. Кая булган  соң синең, Солтан туган, адашың-каләмдәшең Шәмси Башту һәм аның VIII-IX нче гасырларда ук дөнья күргән «Шан кызы дастаны” поэмасы? Мин бу поэманы Русия аксакалы Дмитрий Лихачевның өстәлендә ятканын үз күзем белән күрдем. Ул шул хакта нәрсәдер язарага җыена иде, диделәр, кызганыч ки,  вакытсыз китә. Совет чоры хакимияте дә без татарларга «Шан кызы»,  «Кыссаи Йосыф» поэмалары «Идегәй» дастаны кебек дәвер өчен төрки халыкларына да өлге булган  тарихи әсәрләрне дә халкыбызга җиткерергә рөхсәт итмәде ич!..

Зәки Вәлиди хезмәтенең берөлешен безнең кулга тапшырган галим Равил Әмирхан, гомумән, бу язмага ышанмый. Бу хакта ул болай
 ди: “Болгарларның Ислам динен кабул итү бәйрәмен үткәрү вакыйгасе чыганаклар белән расланмый... Чөнки илчелек килгәнгә кадәр инде мәчетләрдә Болгар ханына багышлап хотбә укыганнары ривайәт ителә,” дигән фикерне уздыра. «Сәяхәтнамәдәге кунаклар килү нисбәтенә уздырылган бәйрәм исә болгар-татар халкының кунакчыллык шәе генә»- дип кенә әйтә. Хәер, шөкер кылам, кунакчыллык хәзер дә безнең халыкка хас сыйфат. Татар халкының мәшһүр тарихчысы Ризаэддин Фәхреддин дә сәяхәтнамәгә шик белдерә ич!  Югарыда без телгә алган  олуг галим Ризаэддин Фәхреддиннең әйткән сүзләре  безне янә  уйланырга мәҗбүр итәргә тиеш, галимнең  сәяхәтнамәне тәрҗемә иткәндә кәефе кырылып, тәмам  каләмен ташларга мәҗбүр булуы (туктауы), бу язманың фальсификация булуына ишарә ич, туганкайлар!  
 

                              *                 *                *

Инде янә сәяхәтнамәгә кайтыйк. Чөнки бу язма төрки халкына гына түгел, нигездә Идел буенда гасырлар буена көн күргән татарларга тәгаенләнгән булуы көн кебек ачык. Русия тарихчылары бу язманы 1923 елда, большевиклар эзәрлекләүдән чарасыз калып, Иранга киткән Татар-Башкорт республикасын оештыруда актив катнашкан тарихчы галим Әхмәт Зәки Вәлиди «Мешход» язмасы йөзендә урысларга бирде, дигән фаразлау йөри дидек. Тик бит әле Ибн Фадлан Идел буе Болгарына килгәндә гарәпләрнең тәгаенләнгән имлалары гомумән булмаган. Нинди имлада язылган булган икән соң сәяхәтнамәнең төп нөсхәсе?  Ахыр килеп, ничәнче гасырда ясалган кәгазьгә язылган? Чөнки гарәпләрдә тәгаенланган имла Х гасыр азакларында гына аякланып китә. Ә сәяхәтнамә Идел буе Болгарына 922 елның май аенда килә. Һәммәбезгә дә мәгълүм Ислам дине гарәпләр көн күргән ярымутрауда нәсарә диненә нигезләнеп аякланып китә, ул гынамы, Александрия каһиннары тырышлыгы белән. Моны Йемен каласында сакланган язмалар да раслый. Гарәп халыкларында күктәге бер Аллага йөз белән борылулары да шул чорларда гына куәтләнеп китә. Бу халыкка да бераллалык идеясе Алтай төркиләре, безнең бабаларыбыз аша килә ич!  Һәм кайчан да түгел, халыкларның Бөек Күчеш чорында. Бөек Күчеш исә кайбер галимнәр раславынча  IV-V гасырларда түгел, олуг тарихчы Л.Н. Гумилев язганча, I нче гасырларда ук башлана. Еллар буена җәйли-җәйли Идел-Урал тарафларына килә ич безнең бабаларыбыз. Шуның өчен гарәпләрнең Аллаһысы да төркиләрдән башлана. Тәңре йөзендәге Аллаһ белән  фарсылар да күптән таныш булалар инде. Әхмәт Зәки Вәлиди бу хакта менә нәрсә яза: «Идел буе Болгарында VII-VIII нче гасырларда ук инде Болгарда Ислам дине кабул ителгән була, мәчетләрдә хан иминлегенә хотбә әйткәннәр, хәтта мәчетләр каршында мәдрәсәләр булып, уку вә укыту гамәлләре булуы хактыр», ди. Миссионер Ибн Фадланның Болгарга килүе хакына уздырылган Ислам динен кабул итү бәйрәме дә булмый. Моны 1915 елда «Шура» журналында басылган мәкалә дә инкарь итә. Гарәп миссионерын кабул итү бәйрәмен, тарихчы Равил Әмирхан югарыда әйткәнчә, «татар халкының кунакчыллыгы белән генә аңлатырга кирәк», ди. Шуннан янә бер фикер туа — килдеме икән миссионер Ибн Фадлан Идел буе Болгарына? Килсә, нинди максат белән килде икән?  Бит хәйләкәр дипломат  Ибн Фадлан Алмас ханга барыбер  хәлиф вәгъдә иткән акчаны тапшырмый. Шуннан бер нәтиҗәгә килергә була: беренчедән, бу дәвердә Багдат хәлифәлеге империясе  көнбатыштагы шактый илләрен югалта. Менә нәрсә яза бу хакта галим Л.Н.Гумилев:  «Уселевший Омейд — Абдурахман отделил Испанию и стал там самостоятельным халифом. Затем отпали Марокко, Алжир, Тунис, Хорасан, Сеистан и Средняя Азия. Развал шел и в Сирии, Месопотамии, Аравии, Иране. Мятежники доходили до ворот Багдада. К 900 году обыватели проявили полную неспособность защищать свою страну, свои дома и семьи, и  уже тем более свою веру, от внешных и внутренных врагов». Менә шундый вакытта, хәлифәт таралып-сибелергә торганда, имеш, хәлиф инде күптән ислам динен кабул иткән Идел буе Болгарына, дин яңартырга дип, кәрван җибәрә. Сорау туа. Нигә?  Хәлифәтнең көймәсе комга терәлгән вакыт ич!  Ә бәлкем яшь хәлиф Әл-Моктадир Биллаһка ислам динен кабул иткән, утрак тормыш корган, затлы тиреләргә генә түгел, алтын-көмешкә дә бай булган Идел буе Болгары илтабар-ханы ярдәм кулын сузар?.. Җитмәсә янында шул тарафтан килгән ышанычлы вәкилләр утыра. Шуннан шундый нәтиҗә ясарга урын кала:  Болгарга килгән хәлдә дә миссионер Ибн Фадлан сәүдә эшен җанландыру өчен килгән була, хәлифәт тәмам чарасыз калган. Хәлиф нидер кылырга тиеш, керемсез генә түгел, ялланган гаярь гаскәриләрне тоту өчен казнасы да буш. Әмма хәлиф әле ислам динен кабул иткән Болгар ханына өмет итә — ярдәм итәр, ә бәлкем ислам дине аша, әкренләп, диндәшен колониясе итүгә ирешер.  Империяләр үз  колонияләреннән һәр дәвердә дә кушучлап байлык җыйганнар. Ахыр килеп ике арада  сәүдә юлы ачарга мөмкинлек туар. Бөтен сәүдә юллары да Хазар каханы кулында ич әле. Ә VII гасырда ислам динен кабул иткән Идел буе Болгары ханы, сәүдәгәрләре җиткерүе буенча, гаят бай илбашы икән. Һич югы ярдәм кулы сузар. Ахыр чиктә ул шулай була да. Күп тә үтми Алмас ханның улы җитәкчелегендә Хаҗга юнәлгән бер төркем зыялылар юл өстендәге Багдатка туктыйлар һәм хан исеменнән хәлифкә  ислам байрагы, әҗер һәм мул итеп акча тапшыралар, гәрчә Ил ханы Алмас хәлифнең  Болгарга илчеләрен буш кул белән җибәрүен яхшы белсә дә.  Хак, Идел буе Болгары халыклары җиденче гасырларда ук инде  Бохара имамнарыннан ислам динен кабул иткән булалар, әмма рәсми рәвештә  түгел, арадашчылык аша. Чөнки ике гасыр инде Бухара тарафларына барып, ислам диненнән белем алып, илгә кайтучы зыялылар артканнан арта бара. Нигездә  хәлиф илчесе Ибн Фадлан килгәндә зыялылар гына түгел, хан үзе дә ислам динен кабул иткән була инде.  Заманына карата прогрессив булган Ислам дине килү белән, бәхәссез, кала-авылларда мәчетләр генә күтәрелми, төс-йөзләре белән яңа төзелгән сарайлар да  ислам цивилизациясенә таба борылалар. Менә нәрсә яза бу хакта Англиянең күренекле фикер иясе Роджер Бэкон: «Искитмәле хәл. Мөхәммәд тәгълиматы Болгарларга кадәр килеп җитә». Исемле галим хәтта Идел буе болгарларын  «иң явыз мөселманнар» дип атый, чөнки «ислам динен үзләре генә кабул итү белән бергә, күрше халыкларга да үтә үҗәтлек белән  тараталар» дип, эчке бер  әрнүен сиздертә.  

   Әйе, хак, Русиядә әвәләнгән Ибн Фадлан язмасы тигез җирдә генә тумаган, аңа бөтен Аурупа катнашкан.  Шуннан янә бер нәтиҗә ясарга  була — сәяхәтнамәне дөньяга иеузитлар чыгаралар. Сәер хәл, Сирия галиме Сәми әл-Дәһхәба дә бу хакта уйлана. Ул да, шиккә калып,  гарәп телендәге сәяхәтнамәнең беренчел нөсхәсен көнчыгыш илләрендәге архивлардан  эзли, әмма күпме эзләсә дә таба алмый, бары тик Русиядә аякланып киткән сәяхәтнамәгә таянып кына хезмәт язарга мәҗбүр була.  Иң сәере, Сирия галиме үз хезмәтендә «сәяхәтнамәдәге вакыйгаларның берсе дә очы-очка ялганмый һәм бу язманы бары тик Русиядә генә сөйрәп йөртәләр » - дип язарга мәҗбүр була. Хак яза булса кирәк, ялган тешенә тия башлагач, И.Ю. Крачковский киңәше белән А.П. Ковалевский сәяхәтнамәнең соңгы сүзендә:  «... что булгарский царь в 310 году (921-922) принял ислам блогадаря виденному сну. Таково было, вероятно, официальное объяснение рвения царя Булгар к исламу. Но о посольстве халифа на север, об Ибн-Фадлане и его сочинении ни Аль-Масуди, ни кто-либо другой из писателей того времени не упоминает ни одним словом», -  дип,  нә тиккә генә язар иде микән!?.. 

 Бу сүзләр ни хакында сөйли соң, нәмәне аңлата, кадерле укучым? Бу шул хакта сөйли: Алмас ханның төшенә кергән уйлары иезуит тарихчылар   каләме белән башта немец телендә пәйдә булу ихтималы да бар.  Русиянең беренчел тарихы «Повести временных лет» елъязмасын да Германия галиме Герард Фридерих Миллер (1705-1783) немец телендә язып бирә ич. Русиягә хезмәткә 1725 елда килә. Тарихларын язарга ярдәмгә. Русиянең әле тәгаенләнгән имласы да юк. Китаплар басылмый. Басылганнары да тоташ дини. Н.И. Костомаров үзенең «Русская история» дигән саллы хезмәтендә архепископ Филарет улы үсмер Алексей  (1645-1676) тәхеткә менгәннән соң 42 яшькә җиткәч, рәсемен ясыйлар. Рәсем тирәли немец телендә болай дип язылган сүзләрне укырга була: «MVSCOVITRUM ZAR MADHUS MICHAEL FEDOROWITZ LETATIS SVE 42». Латинда язылган. Сорау туа. Нигә рус телендә түгел? Чөнки әле Русиянең тәгаенләнгән имласы булмый. Югырыда әйткәнемчә, имла 1714 елда раслана. Һәм Петр I патша үҗәтлеге белән.  Русиянең бүгенге тарихчыларына кадәр: «Миллер  был первым ученым, издавщим полную версию русской истории в том виде, как она существует сегодня» дип язалар. Һәм нигәдер немец телендә дип өстәмиләр. Ә бит Русия тарихы чынлап та башта немец телендә языла.      

Ибн  Фадлан сәяхәтнамәсен заманында олуг галимебез  Шиһабеддин Мәрҗани дә укый. Ризаэддин Фәхреддин язганча, Ибн Фадлан сәяхәтнамәсен Мәрҗани болай аңлата: «Якут Хәмәви заманында (географ, энциклапедист бу зат 626 һиҗри, 1228 милади елда вафат була) нөсхәсе күп булган бу әсәрнең хәтта бер нөсхәсен күрү дә соңгы галимнәргә насыйп булмады, диләр. Гәрчә кайсыбер фиһрисләрдә ошбу әсәрнең басылганлыгы язылса да, аның немецчә тәрҗемәсе белән берлектә Френ тарафыннан 1832 елда Петербург шәһәрендә басылган рисалә икәнлеге мәгълүм булды. Бу рисалә Ибне Фадлан сәяхәтнамәсенең үзе түгел, бәлки Якут Хәмәви тарафыннан Болгар бүлегендә, сәяхәтнамәдән күчергән беркадәр җөмләләр генәдер. Шуның өчен моны Ибен Фадлан сәяхәтнамәсе дип йөртү дөрес аңлату булып җитмәс», дип искәрә. «Ошбу сәбәптән, - дип яза ары таба  Ризаэддин Фәхреддин, -  «Мәгъмемел-бәлдан» да Ибне Фадлан рисаләсеннән төрле урыннарда күчерелгән кисәкләрне бер җиргә җыеп, үз телебезгә — төркичәгә тәрҗемә итеп, ошбу әсәрне язабыз... Файдаланган нөсхәбез 1866-1873 елларда Лепциг шәһәрендә Востенфельд тарафывннан алты җирдә басылган нөсхә белән Мисырда Әс-Сәгадәт матбагасында 1323-1324 һиҗри елда сигез җилдә басылган нөсхәдер. 1832 елда Петербургта Френ тарафыннан басылган нөсхә алдыбызда булса да, монда Болгар бүлегендәге җөмлә генә булганлыктан һәм дә тел белмәгәнлегебездән немецчә язылган шәрех вә хашияләрдән файдалана алмадык», дип тә искәрә хәтта. 

Шуннан бер нәтиҗәгә килергә була — Ибн Фадлан сәяхәтнамәсен- дә Русиягә килеп оялаган Рим папасы иезуитлары —  немец галимнәре  оештырганнар. Русиядә  «Повести временных лет» елъязмасы олуг империя оешканда рус галимнәре тарафыннан күтәреп алынса, татарлар Русия кул астына кергәч, бу сәяхәтнамәгә әлләни игътибар бирелми. Ләкин исе кала —  гасырларга сузыла, хәтта безнең заманнарга кадәр килеп җитә. 

 Инде гарәпләр тарихына кайтыйк. Мәгълүм ки, « ...гарәпләр беренче тапкыр Аллаһ сүзен Мөхәммәд пәйгамбәр авызыннан ишетәләр» дигән сүзләр илә тарихка кереп китә. Ә Мөхәммәд пәйгамбәр исә бу сүзне Александрия каһиннары авызыннан ишетә. Күп көч сала Мөхәммәд пәйгамбәр Ислам динен аякландырып җибәрүгә. Чөнки «Мәңгелек» Рим   империясе нигезләнеп, көнчыгышта Византиия империясе аякланып китә һәм тәмам таралуга йөз тоткан колонияләрен югалткан Римнең җирләрен үз канат астына җыя башлый. Һәм адәми  зат Аллаһы ярдәме белән Мөхәммәд пәйгамбәр көнчыгыш халыкларын бер Аллаһ йөзендә берләштерүгә ирешә һәм кыска гына вакыт эчендә бик күп җирләрне   үз канаты астына җыя. Бу хакта Мөхәммәд пәйгамбәр турында менә нәрсә яза  «Сто Великих людей» хезмәтендә Майкл Х, Харт:  «То, что Магомет стоит на первом месте в моем пречне самых влиятельных историчесих лиц, может удивить одних читателей, а  у других вызовит возражения. Однако это единственный человек в истории, чья деятельность была черезвечайно успешной и в религиозной, и в светской областях». Әнә шулай йөзләрчә олуг шәхесләр арасында беренче урынга куелса да Ислам динен кеше күңеле вә рухына иңдергәндә бер дә кан коюсыз булмый, әлбәттә. Безнең борынгы бабаларыбыз хазар-болгарлар ислам динен иңдерү максаты белән яу килгән гарәп  гаскәриләре белән өч-дүрт тапкыр канга-кан килеп сугышалар. Тарихта мәгълүм, Урта Азиянең Хамзи каласын кулларына төшергәннән соң, гарәп сәргаскәре кала халкын тәмам канга батыра. Бохара каласын яулагач та әле гарәп мөселманнары мәчетләргә кылыч тагып керә торган булганнар. Гарәпләр шушы тарафларга килгәнгә кадәр Болгар белән Бохара калалары арасында  кәрваннар йөреп торган, татар-төрки дөньясы буларак, Бохара төркиләре Болгар ханифләрен хөрмәт иткәннәр, бирегә белем алырга килгәннәр, шул исәптән безенең мөдәрләребез дә (галим-голәмәләр дә, русча «мудрецы» хәер, руслардагы «мудрец» сүзе дә бездә кулланышта булган – мөдәррис сүзеннән алына), югарыда әйткәнемчә, Бохарага барып укыганнар, белем алганнар. Чөнки бу ике калада  Ибн Фадлан килгәнче үк инде ике-өч гасырга якын элек, бернинди каршылыксыз, бераллалык Тәңредән — 737 елларда ук инде Ислам диненә  йөз тота башлаган булганнар.  Алар аша ислам дине Идел буе Болгар халыкларына үтеп кергән.  Нигә Алмас ханга яңабаштан динне яңартырга! Тора-сала гына дин кадәр динне яңартмыйлар. Дин яңарту һәр халыкка да ниндидер күләмдә фаҗига китергән. Бу  фаҗиганы Русиядә барган дин яңарту тарихында да күрергә була. Тәхеткә утыруга ук Алексей патша (1645-1676) Польшага юл тота һәм яшерен төстә рухы белән католиклар сафына баса. Илгә кайтуга  — куштаннарына патша каршына көнбатыш халыклары киемнәреннән генә кырына кертергә  әмер бирә. Сарайга эшкә Польшадан һәм көнбатыш илләрдән белгечләр чакырта. Патшаның бу канунын дьяк Леонтьев һәм Грибоедов кебек чиновниклар хәзерлиләр. Әнә шул иезуитлар сафында булган ике кеше кулы белән хәзерләнгән документка нигезләнеп, Русиядә «Крепостное право» чоры башлана, шул хәлдән соң урыслар үзләре дә, инородецлар аты белән тарихка кереп китәләр, ә Исламга йөз белән борылган татарлар  богаусыз колларга әвереләләр. Алексей патша уң кулы итеп, үз кырына дан сөюче, шөһрәт яратучы митрополит Никонны ала — ә дигәнгә, — мә дип торучы митрополит прихажаннар өчен чиркәү реформасы уздыра. Нәкъ шул чорда Русия халкы икегә аерыла — старообрядцы һәм тәүге христиан дине тарафдарлары. Ары таба патриарх титулы алган Никон христиан динендәге Русия халкына язып бетермәслек фаҗига китерә. Ә бу хәл Русияне янә бер тапкыр упкынга алып төшә. Менә нигә китерә дин яңарту  халыкны. Русиягә килеп оялаган иезуитлар  Ибн Фадланны Идел буе Болгарына җибәреп, гасырлар буена орыш-сугышсыз көн күргән, бар байлыгын тырыш эш-хезмәт аша һәм сату-алудан тапкан илне кардәш Хазарстан  каханаты белән Идел буе татар-болгарлары бердәм булмаганнар, дип расларга тырышканнар. Ахыр килеп, сәяхәтнамә турында Русиянең белгечләре В.В.Бартольд һәм А.Е. Крымский кебек исемле галимнәр бу сәяхәтнамә хакында бер кәлимә сүз дә язмыйлар. Властька якын торган псевдо-галимнәр белән бәйләнәселәре килмәгәндер, күрәсең.

Кешелек белә, аз-маз тарихтан мәгълүматлы булган кешегә билгеле, гарәп культурасын аякландырып җибәрүдә гун-татарлар белән бергә көнчыгыш халыкларының күпләре катнаша.  Чөнки алар өстенә Ауропадан куәтле Рим империясен  кулына төшергән һәм төп идеологиясе итеп  адәми зат Исаны — Иисус Христосны үзенә байрак алган Рим папасы Лев Iне  тезләдергән, ул гынамы, коллык цивилизациясенә нокта куйган Атилла ханның тамга- символын алган көчле гаскәре белән Византьия императоры килә. Шушы яман чаралардан соң гасырлар үтә-үтә генә бедуин халыкларын Аллаһы Тәгаләгә йөз тоткан Мөхәммәд  пәйгамбәр берләштерә. Көнчыгыш халыкларында Мөхәммәд пәйгамбәрне Аллаһ үз кырына алгач та әле көнчыгыш халыкларына мөселманлык тиз генә иңми, югарыда әйткәнемчә, егерме елларга сузыла. Алар арасында нәсарә диненә табынучылар да була, тик инде ул көнчыгыш халыкларына Византия империясе тагарга тырышкан  православия дине түгел, бераллалыкка йөз тоткан несторианнар. Олуг шәхес буларак, каһин Несторий — Турулла (695ел) соборында катнаша. Император  тәкъдимнәре белән килешмичә,  үз тарафдарлары белән соборны ташлап чыгып китә. Һәм көнчыгышка юнәлә. Әнә шул халыкны нәсара динендәге христианнар дип атыйлар.  Җиденче гасырларда Ислам дине күтәрелеп киткәч, нәсаралылар хәтта мөселманнар белән бер мәчеткә дога укырга йөргәннәр. Нәсара дине ул бераллага табыну дигән сүз,  бер дә безнең кайбер журналистлар һәм язучылар язганча Иисус Христос сурәтенә табынучы православия динендәге халыклар  түгел.  Хәлифәт кул астында калган нәсаралыларны мөселманнардан аерып карау өчен  түшләренә сары төстәге өчпочмак тегәргә куша.  Борынгы заманнарның  шаукымы буларак, Украинада үткән, Әзәрбәйҗанда янәдән кабынып киткән «оранжевой революция»нең килеп чыгуы да бер дә нигезсез  түгел икән шул, бу идеянең дә үз  тарихы бар.  Тик бит гасырлар үтүгә карамастан Ислам диненең тәгаен аякланып китүе хакында нә Ауропада, нә гарәп илләрендә җитди хезмәтләр бик аз  языла. Ә гарәп имласының килеп чыгышы хакында  галим Абу Мансур Мөхәммәд ибн  әл-Азһәринең «Гарәп имласына  төзәтмәләр» дигән хезмәте Ибн Фадлан Идел буе Болгарында булып киткәннән соң Х гасыр азакларында гына аякланып китә әле. Ибн Фадланның язмасына килгәндә Русия галимнәре бер-берсенең дәрәҗәләрен саклыйлар. Чынында исә Русиядә Ибн Фадланның сәяхәтнамәсен чыгаруда тарихчылар түгел, хакимияткә якын булган псевдо-галимнәр  шөгыльләнәләр. Шуның өчен, югарыда әйткәнемчә, сәяхәтнамәнең тәгаенләнгән чираттагы нөсхәсе бары тик  1939 елда гына  укучы кулына керүенә бер дә шаккатасы түгел. Озак язалар сәяхәтнамәне һәм, әйткәнемчә, бу сәяси язмага төрле юнәлештәге галимнәр катнашалар – хәтта исемле академиклар да. Шулай да өстенлекне Крачковский һәм Ковалевский кебекләргә бирәләр. Күрәсең, галимнәр буйсынган хакимият түрәләре дә шулай кулайрак  дип тапканнардыр.

Кем була соң Ибн Фадлан сәяхәтнамәсен — Мешход язмасы дип, ниндидер рус галиме кулына тапшыручы Әхмәт Зәки Вәлиди?  Ахыр килеп, нигә ул кулына кергән борынгы язманы  Төркиядә бастырмый? Нигә Русия галимнәренә бирә? Дөрес, елъязма 1832 елда Френ тарафыннан немец телендә Петербургта да басыла. Тик ни генә булмасын, Әхмәт Вәлиди татар-башкортларны яклаган һәм большевикларга канга-кан килеп сугышкан кеше. Әхлаки яктан килгәндә дә, тюрколог галим  буларак та  моны кылырга тиеш түгел иде кебек ул.  Һәм кылмый да ул моны. Бит галим татар-башкорт халкының  мәнфәгатен яклаган кеше, олуг тарихчы, исемле галим. Имеш, шул кеше бөтен дөнья халыклары арасында үз халкын мыскыл итә, төрки туганнарыннан мыскыл итә, көлә.  Ә Русия галимнәренә шул гына кирәк тә, җиң сызганып, төркиләрнең бабалары никадәр надан, томана булганнар дип ялган мәгълүмәр аша керешәләр. Сөземтәләр, чыганаклар күрсәтелми... Ибн Фадлан сәяхәтнамәсе аша, булмаган вакыйгаларны вә бик күп хәл-гамәлләрне булды дип,  расларга тотыналар. Ә бит үз теләкләренә ирешәләр, империядә яшәгән яңа туып килгән славяннарның да без борынгы халык дип даннарын күтәрәләр, Русияне ташлап качкан мәртәбәле галимнән дә үч алалар. Чынында исә тәүге сәяхәтнамәдә  әүвәлтен андый  «пычрак» юллар булмаган, ләкин соңра һәр псевдо-галим язмага үз «зәһәрен» өстәгән. Ахыр килеп, бу чорда төрки халыкларының ислам динендә булулары һичнинди бәхәс тудырмый. Әнә шул халыкка юнәлгән була сәяхәтнамәнең агулы юллары.  Горур төркиләр меңнәрчә еллар буена бераллалыкка йөз тотканда, аларга Ислам динен кабул итү әлләни кыенлык тудырмаган. Гарәпләргә дә Тәңре диненең кагыйдәләрен кабул итү дә бәхәс тудырмаган. Чөнки төркиләр Тәңре сүзен борынгы заманнардан ук  Алла сүзе белән тәңгәл куеп йөргәннәр,  шул ук вакытта  фарсыларда бу сүз Ходай дип аталуы хактыр. Алла сүзенең төркиләр өчен төп мәгънәсе — бирүче һәм алучы, ягъни кеше хакына кермәгән, үз көче белән мал тапкан адәменә  күпме телисең шул хәтле «Ал»  дип биргән, ә менә кеше хакына кергән һәм төрле гадел булмаган юллар вә хәл-гамәлләр белән мал җыйган кешедән үзеннән булмаса балаларына, ахыр чиктә оныкларына булса да  фаҗига китергән. Аннары яһүд раввалары ниләр генә мактанмасыннар, алар да Яхва аллаларын Тәңредән алганнар, ягъни Тәңре дине яһүдләрнең Яхва алласы өчен дә нигез ташы була. Израилгә бераллалыкны кем дә түгел, б.э.к. V гасырда яшәгән һәм бавилләр кулыннан яһүдләрне азат иткән чыгышы белән төрки булган фарсылар шаһиншаһы Кир китерә һәм бавилләр кулыннан азат иткән яһүдләр кавемен илләренә кадәр озата бара. Крачковский тәрҗемәсендәге Коръәндә мондый юллар бар:  «Ибрахим не был иудеем, ни христианином, а был он ханифом — придавшимся и не был из многобожников... Правду говорит Аллах! Следуйте же за религией Ибрагима, ханифа — ведь он не был многобожником!» (3 60, 89). Яһүдләр телендә бүгенге көнгәчә «Кир  сүзе — олуг җан (госпадин) мәгънәсендә йөри. Диннең нигез ташын какшаткан гарәпләр, үзләре дә аңламыйча төркиләрнең җирдәге Алла  илчесен — ханифне, дәүләт башында утыручы илбашы титулын үз телләренә җайлап,  – «Хәлиф» дип алалар. Ул гынамы, мәҗүсилектән чыккан Рим папасы, гәрчә бу сүзнең төп мәгънәсен белсә дә, бер сүз дә әйтми, барысы белән дә килешә, бит бу чорда әле Рим папасы белән ислам дөньясы  «Катылык» аты белән тарихка кереп киткән солыхта — җирдәге Алла илчесенә әверелгән Исаны (Иисус Христосны) күтәреп чыккан һәм дөнья халыкларын көчләп чукындырып йөргән Константинга каршы чыгалар, ягъни Рим папасы Константинның Иисусын кабул итми, Аллаһыга таба үзенә бер юл эзли. Һәм эзли торгач таба да — Римдә көн күргән беренче яһүд рухание Саул-Павел һәм  Иисус Христосның беренче ярдәмчесе апостол Петрны күтәрә. Ахыр апостол Петр Рим чиркәвенең беренче епискобы,  аннан соң бер-бер артлы килгән папалар исә апостол Петрның дәвамчылары булып китәләр. Ә Рим чиркәвенең беренче епискобы үзенең байрагы итеп Атилла ханның тамга-символын ала. Шул тамганы күтәреп йөргәнгә коллыктан азат ителгән Европа халкы бу динне кан коюсыз кабул итә. Барчасы да Библиядән алына. Тик бит  христианнарга Библия IV нче гасыр азакларында гына иңдерелә башлый. Америка теологы Л. Грех, бик озак еллар тикшергәннән соң, Библия турында болай дип яза:  «Библия не есть слово Божие, она взята из языческих источников. Ее рай, Адам и Ева взяты из вавилонских сказаний; ее потоп есть конспект из почти четырех повествований о потопе. Ее ковчег и Арарат имеют свои эквиваленты в множестве мифов о потопе... ряд стихов являются дословной копией египетских папирусов... Между Иисусом и египедским Гором найдено 127 аналогий, между Христом и Кришной — сотни. Как может быть Библия откровением евреев?..» Бу юллар да нәрсәдер сөйли кебек миңа, туганкайларым. Бер генә нәрсә дә тип-тигез җирдә барлыкка килми, һәр ачышның нигез ташы була һәм тарихта гына түгел,  төгәл фәннәрдә дә.

 Мәгълүм ки, 615 елда Мөхәммәд пәйгамбәр ышанычлы зыялыларын Габбасиларга җибәрә, бер Аллага йөз тотучылардан Ислам дине өчен диндәшләреннән имла мәсьәләсендә ярдәм итүләрен үтенә. Бу факт хәтта Корьән хадисләренә дә кергән. 

 Халыкларның Бөек күчеше дәверендә, югарыда әйткәнемчә,  бераллалык идеясен Аурупага төркиләрнең каһарманы Атилла хан алып килә. Шул исәптән Рим империясе дә хәтта, югарыда әйткәнемчә, Атилла ханның танга-символын үзенә алырга мәҗбүр була. Марс, Юпитр һәм күп аллалары белән — мәҗүсилек ятмәсендә чәбәләнгән римляннар һәм аларның коллары ары таба Ария һәм Тәңре диннәренә йөз тота башлыйлар. Ләкин  III-IV гасырларда  Рим империясен үз кулына алган император Константин Византия чиркәве төп идеологиясенә юнәлеш итеп, адәм баласы Исаны — Иисус Христос тәгълиматын ала.  Бу үзгәрешне  император  җитәкчелегендә христиан руханилары 691 нче елда, әйткәнемчә, Турулла соборында раслыйлар. Хак, хакимиятнең идеология дилбегәсен үз кулына алырга омтылган  императорга каршы чыгучылар табыла, әмма соборда ул көч куллана һәм үз дигәненә ирешә. Аурупаның көнчыгыш өлешендә бераллалыкка йөз тотып яшәгән татар-төркиләр өчен бу яңалык үтә яман бетә, аларны эзәрлекләү башлана. Ары таба Византия империясе көнчыгыш халыкларына таба яу чыга, шактый илләрне басып ала һәм кул астына җыйган илләрнең халыкларын көчләп чукындырырга керешә. Дунай буе татар-болгар төркиләренең фаҗигасе дә шул чорларда башлана.  Бу хәлдән куркып калган халыклар икенче юлны сайлыйлар — бераллалыкны. Хак, көрәш-бәхәсләр озак еллар бара. Әнә шунда VII гасыр башларында  Мөхәммәд пәйгамбәр:  «Адәм баласы бары тик Аллаһка тиңләшкәндә генә  иманлы  булып кала ала», — дигән шигарь-чакыру белән чыга. Иң мөһиме, ислам динен кабул иткән адәм баласын кол итеп сатудан катгый рәвештә  тыя.  Бу коммунистларның бөек идеологы Карл Марксның дөнья халыкларына: «Пролетарии всех стран соединяйтесь!» чакыруыннан да көчлерәк шан ич! Ислам дине  дөнья халкын иң әүвәл коллыктан азат итә. Ләкин дин-дин белән, аның идеологиясен халыкка җиткерү өчен имла кирәк бит әле. Һәм  Мөхәммәд пәйгамбәр яраннарына: «Имла барча халыкларга да ярасын», дигән шарт куя. Һәм мөселманлыкка йөз тотучы галимнәр югалып калмыйлар, имлага сузык авазларны кертмиләр, нәтиҗәдә теге йә бу кардәш халык  нинди диалектта сөйләшсә дә гарәп графикасы халыкларга үзара аралашуга зыян китермәгән, киресенчә аңлашырга ярдәм иткән. Бөек Күчеш чорында дөнья халыклары арасында таралган төрки-татар һәм күчмә бедуин халыкларының телләрен уртаклаштырып, мәчетләрдә дога укый башлыйлар. Нәтиҗәдә шактый еллар үткәч кенә догалар уку өчен «Коръән теле» барлыкка килә. Озак елларга сузылган телләрне гарәпләштерү бары тик VIII-IX гасырларда гына тәгаенләнә һәм ул да Мөхәммәд пәйгамбәр җирендә генә. Тарихчы галим Морад Аджи үзенең «Тюрки мир» хезмәтендә бу хакта болай дип яза:  «... язык бедуинов из родины Мухаммеде отличалось  от труда ал-Халила, написанный в конце VIII века по заказу Аббасидов, а позже книгу ибн Дурайда (837-933). Эти и другие работы известны ученым арабистам, потому что с них начинался арабский язык. Лишь в конце Х  го века  попытки увенчались относительным успехом. С тех пор Татарский язык  привратился в устарелый язык как для христиан, так у мусульман»...

Заманында Абу Рейхан Бируни (973-1050) үз хезмәтендә болай яза: «... рунида язылган булу сәбәпле кечкенә, әмма эчтәлеге Коръәнгә якын булган китапны Ефрат монастыренда белем алган каһиннар аякландырып җибәрләр». Моны көнчыгыш галиме Абу Мансур Мөхәммәд ибн әл-Азһәри дә үз хезмәтендә раслый. Әлбәттә, бу чорда җирле халыклар хәлифә гаскәриләрен бер дә колач җәеп кабул итмәгәннәр. Бу чорның көнчыгыш галиме Абу Рейхан Бируни янә өсти: «712 елда Хорезмда хәлифнең сәргаскәре Кутайба ибн Мөслим әл-Бахили каланы кулына төшергәч, рунида язучы һәм укучы галимнәрне вә бу имлада белем бирүче мөгаллимнәрне үтерергә боера. Бер җайдан татар-төрки телдә язылган барлык китапларны да утка ташлата. Хәлиф сәргаскәре моны без яулаган төркиләр надан калсыннар дип кыла» дип яза —  урта гасыр төрки халкының олуг галиме.

 Русия академигы А. Е. Крымский озак еллар Коръән телен өйрәнгәннән соң менә шундый нәтиҗәгә килә: «... язык Корана не арабская речь, строй фразы иной». Галимнең хаклыгын хәтта Коръән белгечләре гарәпләр дә инкарь итмиләр. Хәер, әүвәл башта изге китапны «Коръән теле» дип атыйлар, бары тик 696 елда гына хәлиф Әл Малик үз хәлифәтендә кискен үзгәрешләр уздыра һәм «Коръән телен»  «Гарәп теле» дип үзгәрттерүгә ирешә һәм кайбер  төбәкләрдә хәтта көч куллана.

Кадерле укучым, кабат әйтәм, тарихчы Әхмәт Зәки Вәлиди үзенең хезмәтләрендә, югарыда әйткәнемчә, бер дә татар-башкорт туганнарын рәнҗетергә вә  мыскыл итәргә җыенмый, киресенчә, ул Идел буе Болгары төркиләренең мәдәниятле булулары белән горурлана һәм шул хакта хезмәтендә менә нәрсә яза: «Кама елгасының тамагында, Иделнең урта төбәгенә утырган Болгар ханлыгы гарәп хәлифәләренең пайтәхете булган Багдад һәм мөселман иранлылар илә сәүдә иткәннәр һәм тыгыз мөгамәләдә булганнар. Болгар базарларында — мөселман сәүдәгәрләре, гарәп мәмләкәтләрендә Болгар сәүдәгәрләре тулып торганнар... Бу вакытта Идел буйларындагы каза (хазар)лар һәм болгар төрекләре тәмам мөселман булып беткәннәр. Кытай һәм Ислам җирләренең сәүдәгәрләре — фәкать уйгурлар аркылы, кытай, гарәп, иран, фин, грек (юнан) кеби халыклар арасындагы сәүдә юлы исә болгарлар аркылы үткән. Болгар иле иран, грек, фин халыкларының уртак юллары булган. Тарихчылар ни дип кенә язмасыннар, Тугыз-Угыз, Хазар, Кыпчак каханлыклары мәдәниятта Уйгур һәм Болгар кавемнәре кебек алга китә алмаганнар. Баласуган, Кашгар, Итил. Самандар кеби калаларда ул вакытта матур йортлар була, бай халык буларак, шәһәрләрендә мәдрәсә, мәчетләр, зур базарлар илә тулык булганнар», - дигән юллар бар. Шушы юлларны язган кеше үз халкына әшәке сүзләр белән тулы язманы руслар кулына тапшырыр идеме микән?.. Ышанмыйм. Моны Русиянең хакимияткә тәлинкә тоткан белгечләре генә яза ала. Зәки Вәлиди татар һәм башкорт халкына — икесенә дә гадел вә тигез рәвештә мөстәкыйльлек алу турында кайгырткан. Ләкин империягә хезмәт итүчеләр мондый гаделлеккә баралмаганнар. Империя түрәләренә генә хас сыйфат бу —  мифлаштырылган тарихны чын булган хәл итеп, үз халкына җиткерү. Ахыр килеп, бу бигрәк тә иезуит галимнәргә кирәк була, андый галимнәр совет чорына да җайлаша белделәр һәм җайлаштылар да. Ул гынамы, ялган тарих язып дан казандылар, доктор-академиклар булдылар. «Русия төрки халыкларын кул астына җыеп дөрес эшләгән, аларны урыслар гына томаналыктан алып чыканнар», - дигән идеяне уздыру өчен теләсә нинди әшәкелекләргә барганнар. Шушындый галимнәр аерым шартларда яшиләр, әйтик, Крачковскийга үләргә бер ел калгач —1951 елда Дәүләт бүләге бирелә. Бу да нәрсәдер сөйли кебек миңа. Һичкайчан булмаган  Ибн Фадланның ялган вә уйдырма  сәяхәтнамәсен, имеш, тәрҗемә итеп, Харьков каласында 1939 елда бастырып чыгарган һәм укучылар кулына тапшырган «арабист» дигән исем-атама белән тарихка кергән  А.П Ковалевский  турында тулырак белешмә бирергә кулым бармады. Мин бары тик, иезуитлар совет чорында да, җылы урын табып, «...уйдырмалар язудан» туктый алмаганнар икән, дигән нәтиҗәгә генә килдем.   

                         *                   *                   *

 Менә ул сәяхәтнамәдә төркиләргә ябыштырылган ялган юллар. Болгарга таба сәфәр чыккан миссионер Ибн Фадлан угыз төркиләрен очрата. Угызлар каханы гарәп миссионерына төркиләргә хас кунакчыллык күрсәтә. Угыз каханы гарәпне юртасына чакыра, затлы дала ризыклары белән кунак итә. Шул вакыт табында утырганда, каханның хатыны күлмәк итәген ачып, ят җирен кашый. Әдәпле  гарәп исә «күзе чагылудан» йөзен каплый. Һай Аллам, укучым!  Ыштансыз булды микәнни кахан кадәр кахан хатыны! Төрки халыкларының хатын-кызларына хас сыйфатмы бу!? Юк, тагын бер тапкыр юк! Иң әүвәл шуны әйтәсем килә, борын-борын заманнардан бирле төрки хатыннары чистарыну вә пакъләнү өчен комган тотканнар.  Аннары төрки хатын-кызлары барысы да бала чактан ук диярлек атта йөргәннәр. Ә атка ыштансыз атланып булмый. Ахыр килеп, бигрәк тә Идел буе  төрки болгарлары атлас ыштан кигәннәр, чөнки Ефәк юлы төрки халыклары аша  узган. Орыш-сугышта ук тисә, ук белән бергә тәнгә кергән ефәк күлмәк кигән сугышчы үзе үк укны тартып алган, ягъни яман ярадан, агуланудан котыла алган. Тәүге юлларны язган Русия галиме кахан хатынын шул дәверләрдә яшәгән рус хатын-кызлары дип күзаллаган, күрәсең. Шаклар катмалы! Җитмәсә каханның хатыны  Алмас ханның кызы була — мөслимә. Хак Тәгаләгә йөз тотсак,  татар-башкорт хатын-кызлары затлы тукымалардан тегелгән ыштан киеп бүгенге көнгә кадәр биергә чыгалар, ягъни борынгы әбиләребезнең әдәплелекләрен сәхнәләрдә булса да сакларга тырышалар.  Ибн Фадлан сәяхәтнамәсен әвәләгән фальсификатор галимнәр бу чордагы һәр халыкның ни дәрәҗәдә мәдәниятлы булуларын яхшы белгәнннәр. Белсәләр дә сәясәт хакына әнә шундый ялганга барганнар. Менә нәрсә  яза угыз туганнарыбыз турында сәяхәтнамәне әвәләүче: «Это жалкие безбожники, не проявляют покорности Аллаху, не ценят ученость и ничему не поклоняются. Но стариков они уважают, старейшин почитают особо…Мне приходилось иногда услышать от них – нет бога, кроме Аллаха, и Мухаммед пророк Аллаха…А если произойдет беда… поднимают голову к небу и взывают: «Бер Тәңре!».  Бу  сүзләрнең  күбесе уйдырма. Тик сәяхәтнамәдә мин янә бер ялганга тап булдым, ул ялганны автор борынгы Рим  тарихчысы Аммиан Марселлиан язмасыннан сүзгә-сүз күчергән булып чыкты.  Ибн Фадлан  каханга һәм аның хатынына бүләкләр бирә. Һәм төньяк төрки халыкларына һич тә хаҗәт булмаган чадра (пәрәҗә) һәм балдак бүләк итә. Кахан бала-чагага хас куанып, кунаклар алдында ук чишенә һәм гарәп Ибн Фадлан менә нәрсә күрә:  «И тогда я увидел бывшую под ней куртку — она от долгого нашения и грязи распалось на  лохмотья». Бу юлларга да исем китмәс иде, әгәр дә мәгәр бу юлларны сүзгә-сүз гун бабаларыбыз турында язган Аммиан Марселлиан хезмәтен укымаган булсам.  330—400 елларда яшәгән  Рим тарихчысы Аммиан Марселлианның  «Деяния» хезмәтендә борынгы гун бабаларыбыз турында сүзгә-сүз шул ук юлларны язган булган икән ләбаса! Димәк, Крачковскиймы, Ковалевскиймы төркиләр турындагы ялган юлларны Рим тарихчысыннан алганнар. Ә бит тарихчылар беләләр, Аммиан Марселлиан гуннар турында ниндидер кеше авызыннан ишетеп  кенә «Деяния» хәзмәтен яза. Ул, гомумән, безнең бабаларыбыз тарафларында булмаган...

 Кадерле укучым,  безнең Русия тарихчыларына да  борынгы заманнардан ук Рим  папасы корты кереп оялаган  булган икән ләбаса! Менә нәрсә яза бу хакта тарихчы Рафаил Хәкимов үзенең «Метоморфозы духа» хезмәтендә: «Изобритая мифы о прошлом, Россия живет мифами о будущем. Она не может стать самим собой».  Бүгенге көнгә кадәр, дип кенә өстәми. Күптән түгел, Рафаил Хаким укучыларга янә бер хезмәтен тәкъдим итте: «Тернистый путь к свободе». Бу хезмәттә дә татар халкының сикәлтәле вә чытырманлы тормышы  шактый гыйбрәтле мисаллар белән раслана.

Янә бер үтә яман ялган кергән сәяхәтнамәгә — гарәп миссионеры башкорт туганыбызның бет чәйнәгәнен күрә. Бу да үтәли күренмәле ялган. Башкорт туганнарыбыз һәм татарлар Кытай чикләрендә яшәгән чакта ук, ягъни Алтай якларында көн күргән дәверләрдән бирле татарлар белән ут күрше булып, туганлашып, тел-лөгать илә бергә кызлар алышып яшәгәннәр. Димәк, башкорт туганнарыбыз да Урал-Идел буйларына күчеп килгәндә үк татарлар белән бергә булганнар һәм мәдәни яктан да  бер юнәлештә тормыш иткәннәр. Гарәп миссионеры Ибн Фадланның башкортлар турындагы әкияти-гаебе сәяхәтнамәдә бер моның белән генә бетми, әлбәттә. Ләкин бу гына да аз тоела  уйку сәяхәтнамә авторларына: «Ибн Фадлан белән Болгарга килгән сәүдәгәрләрнең берсе ханның улларының акылга җиңелерәген бозыклыкка алып керә. Искитмәле хәл! Бу хәтәр уй кем башында туды микән— сәяхәтнамәне әвәләүче галим башындамы, яисә икенчелләре өстәп җибәрделәрме?» Ни генә булмасын, уй-күңеле бозык кеше яза моны, кайсы чор кешесе булса да. Язма ук күрсәтә андый юлга баскан кешеләрне төркиләр дар агачына асып куйганнар. Тарихта билгеле, урыс халкы, православия динен рәсми рәвештә 1689 елда гына грек чиркәвеннән кабул итә һәм бер дә  бик күп Русия галимнәре расларга -тырышканча 989 елда түгел, чөнки бу хәл бернинди рәсми документлар белән дә расланмый. Сәяхәтнамәдә исә иезуит фальсификаторлар бабалары кылган бозыклыкларны безнең төрки бабаларыбызга китереп ямыйлар. Ул гынамы, сәяхәтнамәдә  «болгарлар өерелешеп, күрше-күләне, атасы-анасы, үсмере-бәлигы, бала-чагасы бер мунчада юыналар», дигән юллар бар. Тагын ни күрде икән могҗизалар күрергә килгән гарәп?.. Бер гаилә бәлигъ булмаган балалары белән кергәндер дә, әмма һич тә бәлигъ булган кызлары вә уллары белән түгел, күрше-күләннәре белән әйтеп тә торасы юк. Мунча дигәннән, мунча төзүне һәм мунча керүне әүвәл Владимир урыслары үзләренә күрше булган болгар төркиләреннән алалар, шуннан соң гына бөтен Русиягә мунча төзү һәм мунча керү тарала. Анда да бик акырын гына. Алай димәс идем, патшаларның патшасына әверелгән Иван Грозный XVI нчы гасырда әле тәпәндә юына вә коена. Бу хәлне хәтта киноларда да күрсәтәләр. Бу дәвердә урыс халкының күбесе  әле йә тәпәндә, йә мичкә кереп юынган. Төркиләр исә мунчаларда сафланганнар. Ахыр килеп, коллар сатуны да бүгенге рус халкының бабалары түгел, яу йөрү вә халыкларны талау шөгылендә азау тешләре чыккан Скандинавия варяглары оештыралар. Х  нчы гасырда Идел буе Болгарына нәкъ шул кол сатучылар килгән булалар да инде. Бу чорларда талаучыларны һәм кол сатучы Скандинавия халыкларын угро-фин халыклары «роуслар» ягъни караклар, пиратлар, талаучылар?- дип атаганнар. XIX нчы гасыр   уйдырмаларга бай  Н. М. Карамзин бу хәтәр халыкны үз хезмәтләрендә «норманар» дип яза ич.. Шуннан соң Русиядә ике юнәлештәге тарихчылар барлыкка килә — норманнар теориясен алга сөргән һәм славяннар теориясен яклаучылар. Ә Александр патшага (1801-1825) тәлинкә тоткан Карамзин турында —  беренче томын кулына алган, француз аксөяге маркиз Астольф де Костин бу хезмәтне болай бәяли:  «Если бы русские знали все, что может читатель извлечь из книги этого льстица-историка, которого они так прославляют, они должны были бы возненавидеть его и умолять царя запретить чтение всех русских историков с Карамзиным во главе, дабы  прошлое ради спокойства деспота и счастья народа... остовалось в благодетельным для обоих  мраке забвения». 

Норманнар. Нәкъ менә шул халыкны Новгород венедлары  илләре белән идарә итәргә чакыралар да инде. Миңа калса, бер дә чакырмыйлар, баскынчы варяглар  Новгород каласын басып алалар һәм биредә яшәгән венед — бүген рус булып киткән халкыннан ясак җыя башлыйлар. Һәм күп тә үтми, имеш, өч туган  үзләре биләгән Ладога саласыннан (бүгенге урысларның) Новгород каласына килеп төшәләр... Нигездә исә Рюрик атлы варяг үзе генә һәм үз дружинасы белән генә килә, чөнки «Повести временных лет» елъязмасын соңрак төзәтүчеләр — sin  уus  һәм  thri wacrig сүзләрне, ягъни «синең өең» һәм «ышанычлы дружинаң»  дигән сүзләрне Рюрикның туганнары итеп тәрҗемә иткән булалар. Русия тарихын соңрак әвәләүчеләр бу ике туганны күчеп килгәч тә үтерергә мәҗбүр булалар. Шулай ук  Русия тарихчылары ярдәме белән татарларның «кияү»  сүзе, «кенәз» булып китә. Бу сүз, әлбәттә,  конунг Рюрик Әскәр каханның Фатыйма исемле кызына өйләнгәч тарихка кереп кала.  Скандинавия илләре тарихчылары бу тарихи исемне Фатьма дип язалар, ә Русиянгең сентименталь тарихчысы Карамзин исә үз хезмәтендә Рюрик кенәзнең хатынын — Ефанта дип тә яза.  Әйе, конунг Рюрик Новгород халкы  белән идарә итә башлый. Әнә шул вакыт Скандиновия короле Олаф Новгородны, үз колониясенә санап, картасына Холмград дип төшереп куя һәм аннан ясак килүне көтеп кала. Әнә шулай Киев Русе аякланып китә. Ары таба да Русия  тарихы хакыйкатьтән ерак йөри. Мин танышкан мәгълуматлар хак булса, 1116 елда Владимир Мономах кенәз кырына Рим кадәр Римнән папаның легаты (сәркәтибе) килеп төшә. Һәм кенәзгә әйтә: «Без Аурупаның картасын төзеп ятабыз, сезнең илгә килеп терәлгәч, туктап калдык, ничек сезнең илне язарга — Славян дипме, әллә булмаса Русь дипме?».  Славян сүзе латин телендә «кол» сүзен аңлата, Владимир кенәз моны яхшы белә. Борынгы заманда Рим империясе үз колларын шул сүз белән атаган. Моны Рим тарихчысы Тацит та (55-120) раслый. Олуг кенәз Владимир Мономахның бер дә коллар патшасы буласы килми. Һәм мыегын бөтерә-бөтерә болай дип әйтә: «Без варяглар кавеменнән — руслар. Кол булганчы карак булам, Русия дип яз», ди. Әнә шулай Ауропа картасында Россия иле барлыкка килә. Ә батыр варяглар Скандиновия халкына әвереләләр, һәр кавем үз исемен ала — Щвеция, Норвегия, Дания һәм башка атамалар белән. Чөнки бабалары кебек аларның да пиратлар нәселеннән буласылары килми. Инде хакыйкатькә йөз тотарга телисең икән, кадерле укучым,  борынгы варяглар турында тарихчы галим Гвин Джонсның «Викинги — потомки Одина и Тора» китабын һәм Щвеция галиме Андрес  Стрингольмның «Походы викингов» хезмәтләренә игътибарыңны юнәлтер идем. Нәкъ шул халыклар мәетләрен  корабларына салып, ут төртеп, ачык диңгез-елгаларга җибәргәннәр. Бер дә безнең белән күрше яшәгән бүген «рус» дип аталган халык түгел. Аларны Владимир Монамахка кадәр «венедлар» дип атаганнар һәм язганнар. Иң гаҗәбе, Эстония һәм Финляндия халыклары Россияне үз карталарына бүген дә «Вения» дип төшерәләр. Шуның өчен  Русия фалсификаторлары XVI гасырда гына «Россия» дип картага төшерелгән руслар — алар безнең бабаларыбыз түгел, ә көймәләрдә үз мәетләрен яндыручы варяглар, дип әйтергә теләгәннәр. Һәм варяглар чынлап та талаучылар булалар. Менә нәрсә яза бу хакта Адрес Стриннгольм үзенең китабында: «... на драккарах они поплыли Днепром в Черное море, обогнули Тавриду (Крым) вошли через Киммерейский Боспор море и потом в р. Дон, в том месте река сближается с Волгой, они перетащили суда через перешеек, или высоты, отделяющие эти реки, около Саксинском стане, опять поплыли Волгой, мимо Итиля, в Хазаркое море (Каспийское) рассееялись по нем. Везде на берегах делали высадки, разразились грозой над мирным жителями и привели в страх все прибрежные народы Азии».  

Әйе Ибн Фадлан варяглар конунгы үлгәнен күрә, ничек корабка ут салып, елгага җибәргәннәрен дә күзәтә. Ләкин варягларның бу йоласын да Русия иезуитлары яхшы белгәнгә, һәйбәтләп, хәтта тәфсилләп язганнар, дигән уй туды миндә.

Ни генә булмасын, Алмас ханының төшенә кергән хәлиф миссионеры Идел буе Болгарына дин яңарту максаты белән килмәгән, гәрчә Алмас ханга Җәгъфар исемен такса да, килгән хәлдә дә ул турыдан-туры Болгар белән Хәлифәт арасында сәүдә юлын җанландырып җибәрергә килер иде, дөресрәге шул хактагы  хыялын тормышка ашырырга, бөлгенлеккә төшеп барган халифәтен — илен-халкын коткару нияте белән. Һәм хәлиф миссионер Ибн Фадланны  бары тик шуның өчен генә Болгарга җибәрер иде. Бит Хазарстан каханаты  хакимиятендә әле яһүд раввалары  утыралар. Каханат әле үз көчендә.  Кахан сәүдәгәрләре Ефәк юлын гына түгел, кечкенә сәүдә юлларын да үз кулларында тоталар. Һәм сәүдә юлларын каханның ислам динендәге гаярләр саклый. Кахан сәүдә юлларын саклаган гаярләргә мулдан түли. Ә каханның сәүдә юлларын бер дә хәлиф сәүдәгәрләренә бирәсе килми. Халкы ислам динен кабул итеп, мәчетләрендә ханга хөтбә әйтеп, мәдрәсәләрендә балалар укысалар да, Идел буе Болгары Хазар каханы вассалы булып кала бирә. Бу хакта ике ил килешеп, шартнамә төзелгән, мөһерләре сугылып, имзалары куелган инде. Һәм бу хәл Алмас хан тәхеткә утырганчы ук кылынган була. Монда инде  гарәпле Ибн Фадланга бер дә дин яңартып йөрисе юк. Ибн Фадлан исеменнән сәяхәтнамәне әвәләгән автор үзе үк:  « Без килгәнгә кадәр инде Болгарда муллалар ханга хөтбә әйткәннәр», – дип өстәргә мәҗбүр була. Бу яктан килгәндә хәлиф миссионеры Болгарга тәк юкка килгән булып чыга. Аның хәлифәгә дә хотбә әйтегез дип теләген белдерүе буш сүз булып кала. Бу сүз  Алмас ханга бер тиен дә тормаган, әлбәттә. Әдәп йөзеннән генә килешкән булып кыланган. Бу сыйфат та безнең халыкка хас гадәт —  кунагын рәнҗетәсе килми. Һәм бик дөрес эшләгән, бүре дә тук, сарык та исән. Язмада Алмас хан хәлиф миссионеры Ибн Фадлан биргән Җәгъфар исеме белән түгел, Алмас хан аты белән тарихка кереп кала. Төшендә генә булган хәл ич!

Багдад хәлифенең миссонер Ибн Фадланны дин яңартырга җибәрүе бары тик иезуит Русия тарихчыларының уйдырмасы гына. Аннары гарәп булдымы икән Ибн Фадлан?..  Бу дәвердә Хәлифәткә кергән барча халыкларны да гарәпләр дип атаганнар, бүген Русиягә кергән башка этник  халыкларны чит илләрдә руслар дип атаган кебек. Ахыр килеп, Иран инде күптән Хәлифәт кулында. Шул сәбәпле мин Ибн Фадлан сәяхәтнамәсенә бөтенләй башка күзлектән карар идем. Төрки халыкларын махсус кимсетеп күрсәтү өчен Русия иезуитлары тарафыннан  махсус язылган мәкер тулы язма бу. Бит әле бу дәвердә Рим чиркәүләре дә, грек чиркәүләре дә кан дошманнары итеп татарларны күрәләр, аларның бераллалыкка йөз тоткан Тәңреләре вә Аллаһыларын. Коръәннең куфи имласында язылган изге китапны Русиянең кайсы галиме кулына тотып караган да, тәфсилләп укып фәнни рәвештә, төпле дәлилләр китерә-китерә, һичкем инкарь итмәслек итеп хезмәт язганы бар? Юк, булмады, күренмәде моңа кадәр андый галим. Морад Аджи раславынча, изге китапны кеше күзенә күрсәтергә куркалар, чөнки борынгы төрки телдә язылган булуы бар. Иң гаҗәбе, моны руслар гына түгел, гарәпләр дә теләмиләр, яһүдләр белән бергә, борынгы халыклар булып каласылары килә. Чөнки борынгы төрки телдә язылган булуы бар.  Галим куфида язылган Корьәннең берсе Дәмәшкъ шәһәре архивында саклана дигән фикер әйтә әйтүен, хәтта эрмитаж архивында да бер нөсхәсе бар дигән фикерне сөйрәп чыгара. Шул ук вакытта, безгә Владимир Густавович Тизенгаузен хезмәтләре мәгълүм. Чын тарихчы, елъязмачы үз җыентыкларында  Ибн әл-Әсир язмаларыннан да куллана. Ә  гарәп тарихчысы әл-Әсир татар-төркиләрне шул чиккә җитеп күрә алмый ки, сугыш кырында татарлар кулыннан үтерелгән мең кешене, күз дә йоммый  ун мең дип яза. Шул ук хәлне, ни гаҗәп тарихчы М.И. Иванинда сүзгә-сүз диярлек кабатлый. Тизенгаузенның Алтын Урда чорындагы татарларга кагылган икенче томындагы җыентыгында хикәятләр тулысы белән диярлек  төрки-татарларныкыннан тора. Русиядә бу китапны бастыралар бастыруын, ләкин хак тәгаләгә йөз тоткан битләренә тагын да яманрак сүзләр вә  саннар өстиләр, ә бит бу җыентыкка   Алтын Урда чорында иҗат иткән татар, фарсы, төрек язучыларының әсәрләре дә кергән була. Ә Парижның милли китапханәсендә сакланган «Шәфи елъязмасы» — нигә бу хәзинә дә безнең кулда түгел?..  Вә ләкин, мин шикләнәм, моның серен безнең буын белмәс, киләчәк буын тарихчылары ачсалар гына инде. Аларга өмет. Төркиләрне Рим папасы гына түгел, аларны Римгә баш игән грек чиркәве руханилары да күралмый. Әйе, аларга ияреп, Русия  тарихчыларының кайберләре дә, Русиянең хакыйкый тарихын белсәләр дә, күрәләтә ялганга барганнар, чөнки Рим һәм  грек чиркәүләре генә түгел, Романовлар династиясе  Михаил, ары таба Алексей тәхеткә утыргач та  бар чиркәүләр дә хакимият кулына күчә, шул исәптән руханилары да. Рус халкын   исә рухы белән көнбатышка таба Петр 1 патша күчерә, ягъни бабалары кыйбласын тамырдан алыштыра. Руханилары белән бергә галимнәре дә күрәләтә ялганга барып, хакимият мәнфәгатен яклый башлыйлар. Русия тарихчысы Н.М. Карамзин — Кара морза улы Миңлегәрәй — Николай Михайловичка әверелгәч, ул иҗат иткән дүрт томлык «История государства Российского» хезмәтен кулына алган һәр кеше,  «олуг тарихчы»ның тәүге томындагы кереш сүзендә Александр патшага мәдхия укучы тарихчы өчен  оялу тоя. Карамзин кадәр Карамзин шушы чиккә җитеп түбәнсенүгә баргач,  Ибн Фадлан сәяхәтнамәсен әвәләп дөньяга чыгарган  Крачковский, ары таба бу эшне дәвам иткән Ковалевскийлар турында татар кешесе күңелендә нинди фикер туарга мөмкин! Хәер, Ибн Фадлан булса да, булмаса да хакимиятнең үзенә буйсынган фән тирәсендә йөргән галимнәр язманы барыбер уйлап тапкан булырлар иде, чөнки бу дәверләрдә империя тарафыннан славян-христианарны төркиләрдән өстен итеп күрсәтү сәясәте алып барыла. Һәм кайда да түгел, Сирия галиме раславынча бары тик Русиядә генә. Чынлап та нинди халык язган куфи имласында? Нинди мифик халык ул? Әллә чынлап та, галим Морад Аджи раславынча, татар телендәме ул изге китап?  Ахыр килеп, ялганга йөз тоткан халыкларыннан гайрәте кайтып, чынлап та явызлык кылудан, бер-берсен кырудан башы чыкмаган җир шары халыкларын игә вә акылга килмәсләрме дип, Аллаһы Тәгалә самими гарәпләр арасыннан үзе сайлаган изге адәме Мөхәммәд аша дөнья халыкларына Коръәнне иңдергәнме?.. Сорау, сорау, сорау...

Ләкин, кадерле укучым, син дә Русия тарихын аек уй вә акыл белән  укып чыксаң иде, чөнки Русия тарихчылары  ихласи тарих сандыкларын ХХI нче гасырга кадәр җиде йозакка бикләп тота бирәләр. Бәхәссез,  башка халыкларның тарихлары белән бергә, татарларның тарихы да әле булса Русия руханиларының монастырь архивларында сөрсеп яталар һәм әлегә кадәр Иван Грозныйның  архивын да яшереп тоталар. Чөнки Иван Грозный патшаның сәркәтипләре, гомумән, барлык документларны да татар-рус телендә язганнар, чөнки татар теле, бигрәк тә көнчыгыш илләре белән рәсми документларны  дәүләтләр  арасында барган дипломатик документларны татар-рус телендә алып барганнар. Татар теле бу дәверләрдә илләр белән илләр арасында барган димломатик аралашу  язмаларында татар телендә башкарылган.  Әнә шул докуметларны иң әүвәл Петр патша юк итүгә керешә дә инде. Ә бит Иван Грозный Казан ханбикәсе китапханәсен, шул ук вакытта, борынгы төркиләргә караган тарихи архивын да соңгы китабына кадәр Мәскәүгә алып китә.  Кайчанга кадәр сузылыр бу хәл!? Мин белмим.   Тик, кадерле укучым, Русия тарихы белән ныклап танышкач, мин — мәктәптә укытучы булып эшләгәндә балаларның  күзләренә карап, ялган тарих сөйләргә мәҗбүр булган кеше буларак, сиңа әйтергә кыям — шул чиккә җитеп самими булмасак идек дим!..  Чөнки XVI-XVII-XVIII  һәм хәтта        XIX-XX нчы гасырлар буена Русия тарихы йөзләрчә тапкыр империянең сәяси юнәлешенә карап үзгәртелә, яңабаштан языла,  ак — кара, кара — кызыл булып китә. Мәгълүм ки, халыкларның Бөек Күчеше чорларында   Алтай тарафларыннан чыккан төрки-татарлар Аурупа халкын гына түгел, гарәпләрне дә илаһи дөньяга  аек акыл белән карарга өйрәтәләр. Бу дөньядагы һәр милләтне халык иткән — аның үзгә традицион культурасы булырга тиеш, дигән фәлсәфәне үзләренә маяк итеп алганнар. Һәм бүгенге көнгә кадәр хак тарихларын аякландырырга тырышалар. Татарстан халкы вә җәмагатьчелеге өчен бу хәл-гамәл үтә җитди   дәүләти мәсьәлә булып кала бирә.

 Идел буе Татарстан дәүләте соңгарак калып дәүләт булып оешса да,  тарихта күрше-күлән халыклары өчен генә түгел,  Европа һәм ерак көнчыгыш халыклары өчен дә зур роль уйнаган һәм бүген дә уйный. Моны безнең бабаларыбыз кылган гамәлләр һәм хәзерге яшәү рәвешебез дә раслый. Борынгылар әйткәннәр:  «Син ул халыкның кылган гамәлләренә кара, ул халыкның чын йөзе кылган гамәлләрендә булыр». Рәхмәт аларга,  без бабаларыбызның кылган гамәлләре белән горурлана алабыз. Борынгы  болгар бабаларыбыз беркайчан да кеше хакына кермәгәннәр, көчләп диннәрен такмаганнар, чит халыкларның җирләренә барымта йөрмәгәннәр, күрше-күлән халыклар белән аралашып киткән хәлдә дә аларның тел-лөгатьләрен, гореф-гадәтләрен  ят итмәгәннәр, кабул итәрлеген генә үзләштерергә тырышканнар,   бигрәк тә угро-фин халыклары белән тату яшәүгә, дустанәлеккә йөз тотканнар, чөнки Аллаһ кояшы астында бар халыкка да урын җитәрлек дигән уй-фикер белән гомер иткәннәр. Менә шуның өчен дә мин бабаларыбызга мең-мең рәхмәт укыйм, укып кына калмыйм,  шул хакта кулыма каләм тотып язам да.     

                                     *              *                *

Исеме-аты дөнья халыкларына таныш булган, инде олыгаеп килгән атаклы Төркия галиме Казим Миршан туксанынчы елларда Казанга килде. Миңа аның белән очрашырга насыйп булды. Һәм мин аксакалдан борынгы төрки халыклары кичергән гомерләре  турында сорадым. Ул үз сәхифәсен болайрак башлады:
 « Төрки-Татарлар бик борынгы халык. Төрки-Татарларның тарихи гомере  б. э. к. өч мең еллар элек башлана. Моны Алтай якларында археологик казу эшләре алып барган аерым ихтирамга лаек Америка галиме Эдуард Паркер да үзенең ачышлары белән  раслады һәм хәтта «Татарларның меңьеллык тарихы» дигән саллы хезмәт язды. Бакый заманнардан ук кытайлылар  күрше яшәгән безнең төрки бабаларыбызга үзләренә хас атама такканнар та-та-тзе — татар.

 Нинди каршылыклар гына булмасын, безнең борынгы бабаларыбыз илләр белән илләр арасында дустанаә-тату яшәү үрнәге итеп,  күрше-күлән ил-халыклары белән җыеннар уздырганнар, туйлап кызлар алышканнар. Шушы җыеннарда һәр халык үз могъҗизасын күрсәткән. Шушы җыеннарда ошбу төбәктә яшәгән вә көн күргән төркиләр — безнең бабаларыбыз —  тантаналы төстә музыка көенә атлар биетү белән аерылып торганнар.  Безнең бабаларыбызның бу могъҗизасына күреп, кунакка килгән күрше-күлән халыклары тәмам таң калганнар. Ат кадәр атны музыйка көенә биеткәннәр ич!  Менә ни өчен бүгенге кытайлылар, үз тарихларына, нигездә: « Без моң-музыканы төрки-татарлардан алдык», дип язалар. Менә ни өчен та-та, та-дзе, ә соңрак ауропалылар без тартарларны җир асты «тартарадан» чыккан халык дигән  — исем-атама такканнар...

 Чыгышы белән татар буларак,  шушы төбәк җирелегендә биләмә тоткан кавем башлыгы Йөзүкәй дә   татарлар кавеменнән була. Шул халыкның кызына өйләнә. Шул хатыннан туган Тимерҗан-Тимер чыңы — Чыңгызхан углан олуг җиһангир булып киткәч,  тора-бара бик күп халыкларны яулагач, чыңгызлылар  яулаган барлык төрки халыкларны да, бигрәк тә кытайлылар — «татарлар» дип атый һәм яза башлыйлар. Мин үзем университетта укыганда ук инде борынгы төрки халыкларының руни язмалары белән кызыксына башлаган идем. Төрки халыкларының соңрак аякланып киткән Скандинавия варягларының имлалары бер үк диярлек — руни. Мин дөнья археологлары казып  тапкан,  скандиновия варяглары  VIII-IX һәм X-XI нче гасырларда  рунида ташка язып калдырган барлык язмаларны  да хәзерге имлага күчердем. Шуннан соң минем өчен борынгы дөнья үзе бер могҗиза булып күз алдыма килеп басты. Тамга-имлаларны укый алу — минем  өчен зур бәхет иде. Теге йә бу төрки  кавемнәренең тамгасы ул, гүя Аллаһы тарафыннан бирелгән мәңгелек билге-тамга кебек тоелды. Бактың исә ул шулай була да. Кавем китә, ә ниндидер могҗизалар белән теге йә бу тамга —  кардәш булган, йә бөтенләй кардәш булмаган халыкка күчә. Борынгы язмаларны укыганнан соң башыма килгән уй-фикеремне кистереп әйтә алам — төркиләр белән татарлар чынлап та бик борынгы халыклар. Идел буена күчеп килгәч, биредә көн күргән угро-фин халыклары белән кызлар алышалар, ике арада тыгыз багланыш башлана. Тангалары да тәгаенлана — Барс! Әйтик, бер язмада мондый хәбәр укыдым. Татарлар үзләренең  дәүләт булып яшәүләренең меңьеллык бәйрәменә күршеләрендә көн күргән төркиләрне  чакыралар. төрки телдә сөйләшә башлыйлар. Бик ихтимал, татарларның телләре дә төркиләрнең телләренә якын булгандыр, чөнки мин бу ике күрше-кардәш халык телләре һәм кылган гамәлләре арасында тоташ уртаклыклар күрәм.  Ләкин Ходайның могҗизаи теләге беләнме, татарлар Урал-Идел якларына күчеп килгәч тә  тәүге һөнәрләрен дәвам итәләр. Тимер корал гына түгел, җир эшкәртү өчен тырма-сабан ясый башлыйлар. Тарихта шунысы  билгеле — татарлар Алтай якларында яшәгәндә үк тимер кораллар ясаганнар. Ахыр килеп, татарларның күчеп китүләре хакында тарихта төрле легендалар йөри...  Мәшһүр Русия тарихчысы Лев Николаевич та үзенең «Гунны  в Китае»  саллы хезмәтендә: «... кытайлар белән каты орышлардан соң олау вә хатын-кызларын югалта-югалта, ниһаять, Идел буйларына килеп туктыйлар» дип яза.  Биредә, Идел елгасының арьъягында көн күргән канкардәш сарматлар һәм төньяктагы җирле угро-фин халыклары белән дуслашып вә туганлашып китәләр. Иң гаҗәбе күп тә үтми  Европага  таба җәйли башлыйлар.  

Һәм кайбер тарихчылар язганча, бер дә җәйләүләргә кытлык кичерүдән түгел, ә коллар исәбенә яшәгән Рим империясенә таба.           Тарихта мондый мәгълумат бар: маҗарларның илбашлары вафат булгач, илбашларының татарлардан килүен искә алып, маҗар аксакаллары Идел буе Болгары ханы Алмастан үзләренә илбаш сорыйлар. Болгар ханы аларга маҗар хатыныннан туган Арпат исемле улын биреп җибәрә. Әнә шулай  бу ике халык арасында гасырлар үтә-үтә телләр дә камилләшкән, җир эшкәртү өчен тимер сука-сабан-тырма, урак-чалгы гына түгел, сугыш кораллар да камилләшкән. 

       Соңрак,  IV-V гасырларда кытайлар «хуннар»  Аурупа тархчылары «гуннар», ары таба барча галимнәр дә «татарлар» дип тарихларына язган халыкларга  — Европага таба кузгалалар.

 Һәм кайбер кавемнәр, утрак халыклар буларак, бәхәссез, Ауропада   утырып калган. Бүгенге европадагы Будапешт каласы   Атилла хан нигезләгән кала-дәүләттер. Бәхәссез, гуннарның күпчелеге  Идел буйларына — туган якларына әйләнеп кайткан. Менә шул халыкларны кайбер тарихчылар «болганган» халык  — «болгарлар»  дип язалар да инде. Бүгенге Идел  буе татарлары әнә шул «болганган» төркиләр илә һәм угро-фин тел-лөгатләре белән  кушылган халык дип күзалларга кирәк. Татарларга исә ТАТАР кушаматы, югарыда әйткәнемчә, борынгы кытайлар тарафыннан Алтайда яшәгәндә үк бирелә.  Мин күрәзәчелек итмим.  Шуны ачык беләм —  бүгенге дәвердә дөньяда өч зур тел калып бара. Телләрнең язмышын тикшереп чыкканнан соң, телләр белгече галим  буларак, мин  телләрне өч төркемгә бүлеп карыйм: 

1. Тамырдан торган телләр — кытай, корея, япон һ.б. халыкларның телләре. Күплекне бара-бара дип аңлаталар.

2.  Аглюнатив телләр. Бу телләргә татар-башкорт, төрек, үзбәк, кыргыз, казак, якут, уйгур, төрекмән, әзәрбәйҗан һ. б.  төрки телдә сөйләшкән башка телләр керәләр.

3. Аглюнатив-фликтив телләр. Бу телләргә итальян, немец, англичан, испан, рус  һ. бик күп телләр керәләр.  

              Киләчәктә кайсы тел өстен чыгар, анысы инде Аллаһы Тәгалә кулында», – дип, көлемсерәп тәмамлаган иде әңгәмәсен  мөхтәрәм Төркия галиме Казим Миршан.

Мин олуг галимнең шул сүзләреннән соң язмама бер сүз дә өсти алмыйм. Әмма язмам башында ук «татарлар» дип яздым. Бу аксиома  этносларның пассианарлык теорисен күтәреп чыккан Ләв Николаевич Гумилев тарафыннан да раслана. Һәм, мин уйлыйм, хаклы рәвештә. Чөнки бу исемне безнең бабаларыбызга борын-борын заманнардан ук  шабра-күрше яшәгән кытайлылар биргәннәр.

 Җир шарында тереклек иткән һәммә кешегә дә мәгълүм бер гыйбрәти әйтем бар — «Дин — һәр адәм баласының рухи халәте булса, Язмыш — адәм баласы өче нәсел җебеннән килгән Сират күпередер». Бары тик. Ничекләр үтә теге йә бу җәмгыятьтә көн күргән адәм баласының гомере, нинди шартларда — кайсы ил-дәүләттә  теле вә дине илә көн күреп вә яшәп, Хода биргән гомерен нинди сәбәпләр аркасында үз-үзен кайтарып алмастай фаҗигага китереп җиткерә... Тел һәм динме, йә булмаса — мохитмы?..  Бу  үтә сәер мәсьәлә бер мине генә борчымыйдыр, мөгаен, дигән фикер белән яшим мин. Ә Сез бу хакта ничек уйлыйсыз, туганкайларым?.. Ә бит бүгенге көндә Русиядә көн күргән без татарларга да уйлнырлык уйлар бар... Бар...

Мөсәгыйт Хәбибуллин  Татарстан Республикасы —

                                       Халык язучысы.

                  Куликово кыры ядкәренә яңа ямау 

Менә нәрсә яза Куликово кыры сугышы турында Русиянең яңа тарихын язарга керешкән Михаил Круглов. “Считать битву на Куликовом поле началом борьбы Московской Руси за независимость нет никаких оснований. — Һәм дәвам итә: “ На самом деле быль о Куликовом битве — типичный пример исторического пара,”  русских сочинителей, дип кенә өстәми. Бу уйку сказание-ядкәр  XVI гасырда гына аякланып китүе тиккә генә түгел, Мәскәү кенәзе Иван  Грозный үзара ызгыштан тарала башлаган Алтын Урда вассаллары Казань һәм Әстерхан ханлыкларын яуларга җыенган дәвере була. Хак, Иван Грозный башта мөстәкыйльлеккә йөз тоткан Псков, ары таба Новгород боярларының республикасын туздырып, кул астына җыеп кайта. Новгород каласының 15 мең гаиләсен борынгы заманда Бряхимо дип аталган заманында базаркала итеп Сәлим хан күтәргән һәм бүген Нижний Новгород дип тарихка кереп киткән төбәккә күчереп утырта. Ахыр килеп, Куликово сугышының каһарманнары бөтенләй Дмитрий Донской белән Владимир Серпухов булмый ич. “Сказание, - дип яза яшь галим, - создавалась в качестве пропагандического мифа, оно должно было решать и задачу возвелечения церкви. Что мы наблюдаем: вдохновителем похода выступает не князь Дмитрий, а преподобный Сергей. Князь Дмитрий вообще фигурирует в качестве  рядового дружинника. А в качестве народных героев битвы выступают монахи —  Ослябя и Перессвет,” ягъни Сказание языла чиркәүнең идеологик дәрәҗәсен күтәрү өчен. Менә ни өчен Русиянең күпчелек галимнәре үткән ел Куликово кырында дәүләт күләмендә бәйрәм уздырмаска дигән фикергә килсәләр дә, Ил рухание Алексей Ике җитәкчелегендә руханилар Куликово кырына барып, булмаган, үлмәгән әрвахлар истәлегенә гыйбадәт кылып, нәүбәттәге Горбачев чорында ил күләмендә күтәрелгән ядкәрнең  ялганына ямау салып  кайттылар.

Ниһаять! Әйе, ниһаять, Русия тарихчыларының яшь буынны бабалары язган легенда-ядкәрләрнең кайбер күзгә бәрелеп торганнарын фаш итәргә керештеләр. Ә бит еллар буена без бахырларга Куликово сугышы Дмитрий Донскойны, Шведлар белән сугышкан Александр Невскийны ил каһарманнары иттеләр, шул әкияти язмалар буенча булган хәл дип үз тарихларын мәктәп балаларына укыттылар, сабыйлар күңеленә ялган патриотик оеткы салдылар, рәссамнары стеналарны тутырып, шул хакта рәсемнәр ясадылар, меңнәрчә акча туздырып, кино-картиналар төшерделәр. Ә бит барысы да хыкыйки тарихтан ерак булган тарих иде. Шул ук вакытта Русиягә  кергән мииләтләрнең тарихларыннан йөз чөерделәр. 

   Урыслашып киткән иеузитлар җирле халыкларга тарихларны оныттырырга теләделәр. Русияне бөек һәм бу төбәктә бердәнбер Өченче Рим итү өчен ХУ1 гасырда патша исемен алган Иван Грозный керешә. Үзара ызгыштан тарала башлаган Алтын Урда ханнарыың кулы Мәскәү тарафына җитми тора. Өченче Римнең нигез ташын салуны яшь патша мөстәкыйль яшәгән Псков, Новгород калаларыннан башлый. Боярлар республикасын — Нижний Новгород каласынг туздырып ташлагач, андагы 15 мең гаиләне Идел буе Болгар ханы Сәлим күтәргән Бряхимо, бүгенге Нижний Новгорд каласына  күчеп китәргә мәҗбүр итә. Һәм бу каланы үз картасына Нижний Новогрод дип төшерә. Бу төбәкләрдә яшәгән һәм борынгы дәверләрдә көн күргән татар, мордва, чуаш, удмурт, мари, коми кебек милләтләрне буйсындыруга һәм көчләп чукындыруга керешә. Шул дәверләрдә Куликово сугышы ядкәре туа. Куликово кыры сугышы гомумән булмаган дип раслый Русиянең яшь галиме Круглов. Бу кырда Дмитрий Донской һәм белән Владимир Смерпухов та булмый. “Сказание, — дип яза яшь галим, создовалась в качестве пропогандического мифа, оно должно было решать и задачу вовлечения церкви. Что мы наблюдаем: вдохновителем похода выступает не князь Дмитрий, а преподобный Сергей. Князь Дмитрий вообще фигурирует в качестве рядового дружинника. А в качестве народных героев битвы выступает монахи — Ослябя и Перессвет,” ягъни “Сказание” языла чиркәүнең дәрәҗәсен күтәрү өчен. Бары тик. Менә ни өчен үткән ел Кулико кырында  дәүләт күләмендә бәйрәм  уздыру-уздырмау турында бәхәс барганда, галимнәр  бер тавыштан: “ Кулик кырында сугыш булмаган,” дигән фикергә килсәләр дә Русия патриархы Алексей II  җитәкчелегендә бер генә кылыч та, ук-корал да һәм шул чорда һәлак булган сугышчыларның сыңар сөяге дә табылмаган кырга барып, руханилар таптаналы төстә ошбу булмаган сугышка һәлак булган каһарманнар     рухына “гыйбадәт кылып, нәүбәттәге ялган ядкәрьгә ямау салып кайттылар.

Ә бит Русия патшаларының романовлар 300 ел буена тәхетне биләгән дәвердә, иезуитлар авызына карап торган патшалар буларак,  Идел буе мөселманнарын уку-язудан тыюга кадәр барып җиттеләр,  Совет чорында исә өйдә нинди дә булса гарәп имласындагы китап табылса, ул кешене гаиләсе белән себергә сөрделәр. Тагын да гаҗәбрәге, татарның кадерле ашы булган тыкмач кисәргә дигән пычагына кадәр чылбырга бәйләп, мич каршында тотарга мәҗбүр иттеләр. Инде мал чалырга пычак кирәк икән һәр мөселман городовойга барып, рөхсәт алырга мәҗбүр ителгән, ә городовой аңа приставын ияртеп җибәргән — имеш, хакмы мал чалуы. “Тозы юкның — кызы юк,” дигән мәкаль дә шул чорда туа. Чөнки һәр Казан егете өйләнергә ниятли икән иң әүвәл Оренбург өязендәге тоз чыгарган төбәктән бер пот тоз алып кайтып, аны городовой кулына тапшырырга тиеш булган. Шунсыз егет өйләнә алмаган һәм мулласы да никах укымаган. Бу чорда татар балалары чын мәгънәсендә  халык авыз иҗаты белән генә тәрнбияләнгән һәм дөньяны танып-белергә бабаларының авыз иҗаты вә ядкәрь-әкиятләре аша гына дөньяви әдәбиятны өйрәнергә мәҗбүр булган.  Мәктәптә Русия  тарихын укыткан кеше буларык, мин иң әүвәл бүгенге мөгаллам-мөгаллимәләргә мөрәҗәгать итәм, шул чиккә җитеп самими булмасак иде — үз халкыбызның асыл тарихын өйрәнү белән бергә, руслар  тарихына да аек күз белән карасак иде.

                                          Мөсәгыйт Хәбибуллин, язучы.

